
Аилацәажәара 

Аинвестициатә программа 
анагӡара иалацәажәеит

Иаҳхысыз амчыбжь азы Аԥы-
за-министр Алеқсандр Анқәаб 
шьаҭанкылатәи аргыларазы 
Аусбарҭа анапхгаҩы Ҭемыр Агрба 
далархәны 2023-2025 шш. Аин-
вестпрограмма ала иазԥхьагәаҭоу 
аусмҩаԥгатәқәа рынагӡара аета-
пқәа, аминистрцәа Реилазаара аҿы 
2023 шықәсазы ишьақәырӷәӷәоу 
асиа инақәыршәаны, еиуеиԥшым 
аобиектқәа рҿы аргылара-е-
иҭашьақәыргыларатә усурақәа 
рынагӡара, иара убас Аҳәынҭқарра 
Ахада Ирезервтә фонди аминистр-
цәа Реилазаара Арезервтә фон-
ди рҟынтәи иазоужьыз аԥаратә 
хархәагақәа рыла  аиҭашьақәыр-
гыларатә усурақәа рынагӡара 
шымҩаԥысуа далацәажәеит. 

2023-2025 шш. Аинвестициатә 
программа ала 2023 шықәса-
зы рынагӡара азԥхьагәаҭоуп 24 
усмҩаԥгатә. Урҭ рхарџь азеиԥш 
еицҵалыҵ 1 млрд. 215 млн. мааҭ 
рҟынӡа инаӡоит. Зфинанстәра 
мҩаԥгоу, зеиҭашьақәыргыларагьы 
ахыркәшарахь инеихьоу аобиек-

тқәа ирықәхарџьу аԥаратә хархәа-
гақәа рзеиԥш еицҵалыҵ 900 млн. 
мааҭ рҟынӡа инаӡоит, егьырҭ иаан-
хаз аусурақәа рфинанстәра ҳазҭоу 
ашықәс нҵәаанӡа  имҩаԥгахоит. 

  Ԥсоуи Аҟәеи еимаздо амҩаду 
иахьыуашәшәыроу ахәҭақәа рҿы 
аҵаргәатә ҭыӡқәа шьаҭанкыла ре-
иҭашьақәыргылара хыркәшахоит. 
Афымцеихшарҭақәа «Алаҳаӡы» 
ҳазҭоу ашықәс нҵәаанӡа аре-
конструкциа анхыркәшахалак 
ашьҭахь етап-етапла амчхара 20 
инаркны 80 МВт аҟынӡа ишьҭых-
хоит. «Бзыԥ» амчхара – 125 
инаркны 250 МВт. рҟынӡа. Гәдо-
уҭа ақалақь аҿы х-мҩадук рҿы 
аиҭашьақәыргыларатә усурақәа 
нагӡоуп, иарбоу аобиектқәа 
ахархәарахь ирыҭоуп. 

Ԥсоуи Аҟәеи еимаздо амҩаду 
арлашаратә усурақәа мҩаԥысуе-
ит, урҭ ҳазҭоу ашықәс нҵәаанӡа 
ихыркәшахароуп. Аҟәеи Очамчы-
реи еимаздо амҩа арлашара на-
гӡоуп, уи иадҳәаланы ҩ-етапкны 
имҩаԥгаз аусурақәа ирықәхарџь-

хеит 175 млн. мааҭ. 
Афымцаеихшарҭа «Аҟәа» аҿы 

ареконструкциатә усурақәа 
рымҩаԥгара ашьҭахь амчхара 80 
МВт. рҟынӡа ишьҭыххоит.  

Аҟәа ақалақь, Џьонуа, Гәлиа, Во-
ронов, Коӷониа, Абазаа рымҩақәа 
рҿы арҽеиратә усурақәа мҩаԥы-
суеит.   

Гәылрыԥшь араион аҿы амҩақәа 
реиҭашьақәыргылара иазкны 
ԥшьусмҩаԥгатәк азԥхьагәаҭоуп, 
урҭ рахьынтә хԥа хыркәшоуп.   

Ҭҟәарчал араион аҿы Ҭҟәарчали 
Аҟармареи еимаздо амҩа (16 км) 
шьаҭанкыла аиҭашьақәыргыла-
ра иазку аусурақәа мҩаԥысуеит, 
урҭ  2024 шықәсазы ихыркәшахо-
ит.  Ҭҟәарчал ақалақь, Ахақәиҭра 
Апроспект  аҿы аӡымҩангага 
аиҭашьақәыргылара анагӡара 
иаҿуп. 

2023 шықәсазы Гәылрыԥшь 
араион аҿы Икьакьоу Абзазаратә 
Црыҵқәа Рполигон аиқәыршәара 
иадҳәалоу аусурақәа хыркәшахо-
ит лассы.

Зеицҵалыҵ 270 млн. мааҭ 
рҟынӡа инаӡо Ареспубликатә 
биуџьет ахатә хархәагақәа  
рыла 74 усмҩаԥгатә анагӡара 
азԥхьагәаҭан, урҭ рахьынтә 48 
хыркәшоуп, егьырҭ ашықәс нҵәа-
анӡа инагӡахоит. Иазԥхьагәаҭоу 
аусмҩаԥгатәқәа рхыԥхьаӡараҿы 
иҟоуп асоциалтә  ҵакы змоу аоби-
ектқәагьы маҷымкәа. 

Аԥсны Аҳәынҭқарра Аха-
да Ирезервтә фонд ахарџь 
ала рфинанстәра мҩаԥгоуп 23  
ҳәынҭқарратә контракт.  Имҩаԥгаз 
афинанстәра азеиԥш еицҵалыҵ 13 
млн. мааҭ рҟынӡа инаӡоит.  Инагӡо-
уп 19, егьырҭ рынагӡара мҩаԥысуе-
ит.  Зыӡбахә ҳәоу аусмҩаԥгатәқәа 
рхыԥхьаӡараҿы иҟоуп аԥсаба-
ратә рыцҳарақәа рыхҟьа-ԥҟьақәа 
рымҩақәҵареи урҭ раԥхьырҟәҟәа-
ареи ирызку аусурақәа рынагӡа-
ра, ацҳақәа рыргылара, аҵаргәатә 
ҭыӡқәа рырӷәӷәара. 

Аминистрцәа Реилазаара Аре-
зервтә фонд ахархәагақәа рыла 
иазԥхьагәаҭан 39  усмҩаԥгатә, 

Аиқәшаҳаҭра рнапы аҵарҩит

Жьҭаарамза 27 рзы Аҟәа ақалақь 
аҿы В.Г. Арӡынба ихьӡ зху Аҟәатәи 
Жәларбжьаратәи аҳаирбаӷәаза 
акомплекстә еиҭашьақәыргыла-
ра азы Аиқәшаҳаҭра анапаҵыҩра 
мҩаԥысит. Уи ихы алаирхәит Аԥсны 
Аҳәынҭқарра Ахада Аслан Бжьаниа, 
ҳәа адырра ҟанаҵоит Аҳәынҭқар-
ра Ахада ипресс-маҵзура.   Аԥс-
ны Аҳәынҭқарра Анапхгареи 
Зҭакԥхықәра Ҳәаақәҵоу Аилазаа-
реи «Аинфраструктуратә Рҿиара» 
аҳәынҭқарра-хазхаҭалатәи апарт-
ниорра азы Аиқәшаҳаҭра рыб-
жьарҵеит.  Аиқәшаҳаҭра аҳаиртә 
еимадара аиҭашьақәыргылара 
хықәкыс иҟаҵаны В.Г.Арӡынба ихьӡ 
зху Жәларбжьаратәи аҳаирбаӷәа-
за «Аҟәа» амазаратә комплекс 
аиҭашьақәыргылара амҩаԥгара 
иазкуп. Аусшәҟәы анапаҵыҩра 
Урыстәылатәи Афедерациа ае-
кономикатә ҿиара Аминистрреи 
Аԥсны Аҳәынҭқарра аекономика 
Аминистрреи аинвестор иалка-
ара азы имҩаԥыргаз аконкурс 
аихшьаалақәа рыла имҩаԥысит.   
Аиқәшаҳаҭра анагӡара аҳәаақәа 
ирҭагӡаны аеродром ахархәаратә 
хәарҭахара еиҭашьақәыргылахо-
ит. Аинвестор зоура 3 100 метра, 
зыҭбаара 45 метра рҟынӡа инаӡо 
ашьҭыԥраарҭа-тәаратә цәаҳәа 
ареконструкциа мҩаԥигоит, уи 
иабзоураны ҳаамҭазтәи Урыстәы-
ла иҭрыжьыз реиԥш аҳәаанырцә 
иҭрыжьызгьы аҳаирпланқәа рыд-
кыларазы алшара ҟалоит.   Апроект 
ала иазԥхьагәаҭоуп аеродром 
аҿы иҿыцу аиқәырхаратә станциа 

аргылара, иара убас аӡышьҭратә 
шьақәгылазаашьеи арыцқьаратә 
еиқәыршәыгақәеи рышьақәыр-
гылара, аҳаирплан шьҭԥраарҭа 
аҵаа ақәлара ацәыхьчара иазку  
аусурақәа рымҩаԥгара уҳәа убас 
жәларбжьаратәи астандартқәа  
инарықәыршәаны аусмҩаԥгатәқәа 
рынагӡара. Иргылахоит иара убас 
иҿыцу апасаџьыртә терминал, 
ирҿыцхоит аҳаирбаӷәаза аҭоурых-
тә хыбра аҭеиҭыԥш. Атерминал 
ҿыц акәша-мыкәша еиҿкаахоит 
зымҽхак ҭбаау апарктә зона. Аҳа-
ирбаӷәаза аҭоурыхтә хыбраҿы 
аофициалтә хаҿқәеи аделега-
циақәеи рыдыркылалоит. Иҿыцу 
аҳаирбаӷәазатә комплекс ҿыц  са-
аҭк иалагӡаны иаунажьыр алшоит 
1300-ҩык апасаџьырцәа. Атерми-
нал ҿыц аргылара инамаданы, аҳа-
иртә баӷәазаҟны иргылахоит егьырҭ 
административтә-усеиҿкааратә 
хыбрақәагьы, абылтәыҭаҭәарҭатә 
комплекс назлоу.

 «Аԥсны Аҳәынҭқарразы аҳаиртә 
баӷәаза аусура аиҭахацыркра, ҳәа-
рада, акрызҵазкуа хҭысуп. Ишдыру 
еиԥш, ари аԥхьа апроект анагӡара-
зы аԥҟарақәа ҳәаақәызҵо Аиҳабы-
рабжьаратә еиқәшаҳаҭра азырхиа-
ра иазкыз аусура ду мҩаԥган. Иахьа 
изҵаҩу аҳәынҭқарра-хазхаҭа-
латәи аусеицуразы Аиқәшаҳаҭра 
ишьақәнаргылоит аҿҳәара, аԥҟа-
рақәа, акомплекс арҿыцреи 
аиҭашьақәыргылареи  ирзоужьхо 
афинансқәа рымҽхаки уинахы-
стәи ахархәара шымҩаԥысуеи.  
Аҳәынҭқарра иахатәтәны инхоит 

аеродром, аеродромтә инфра-
структура, аҳаиртә вокзал аҭоурых-
тә хыбра, ҩ-ҵакык змоу аобиект 
астатуси ахьӡи «В.Г. Арӡынба ихьӡ 
зху Аҟәа ақ. Жәларбжьаратәи аҳа-
иртә баӷәаза».

 «Ҳаԥхьаҟа иаҳзыԥшуп апроект 
анагӡаразы еицаҳзеиԥшу аусура. 
Агәра ҳгоит, аҳаиртә баӷәаза аусура 
ҳтәыла аҿиара иацхраауа ак акәны 
ишыҟало", - лҳәеит аԥыза-министр 
актәи ихаҭыԥуаҩ, аекономика ами-
нистр Кристина Озган. 

Рашид  Нургалиев, ЗҲӘА «Аинфра-
структуратә ҿиара» зхатәу, Аԥсны 
анапхгара иҭабуп ҳәа реиҳәеит иры-
дигалаз аҳаиртә баӷәаза арҿыцразы 
апроект адгылара ахьарҭаз. «Аԥс-
ны аԥсшьарҭақәа рахь атуристцәа 
иаадырԥшуа аинтерес есышықәса 
иазҳауеит. Аҳаиртә баӷәаза аартра 
иабзоураны аԥсшьаҩцәа ирласны, 
насгьы иманшәаланы Аԥсны аку-
рортқәа рҭаара  алнаршоит», -  иҳәе-
ит иара, иагьазгәеиҭеит  ҳаамҭа 
иақәшәо аҳаиртә баӷәаза ареспуб-
лика иамоу атуристтә лшара аиз-
ырҳара ишацхраауа.

 «Ҳара нап аҳаркуеит зымҽхак 
ҭбаау апроект анагӡара, аԥхьа 
игылоу хықәкуп - аеродром 
аиҭашьақәыргылара. Аамҭа кьаҿк 
иалагӡаны аперрон ырҭбаахо-
ит, ирҿыцхоит аԥсҟы мҩақәеи 
ашьҭԥраара-тәарҭатә цәаҳәеи, 
иара убас алашарардыргала 
еиқәыршәахоит. Уи хымԥада иаҭа-
хуп Аԥсны Аҳәынҭқарра жәларб-
жьаратәи аимадара ахацыркразы», 
-  иҳәеит Зҭакԥхықәар Ҳәаақәҵоу 
Аилазаара «Аинфраструктуратә 
Рҿиара» адиректор хада  Сергеи 
Грибков. Иара убас иазгәеиҭеит иу-
никалтәу аҳаирвокзалтә комплекс 
аргылара ишалаго, иҳәеит агәра 
шиго  Аԥсны Аҳәынҭқарра ауааԥ-
сыреи аԥсшьаҩцәеи Аҟәа аҳаиртә 
баӷәаза  ишақәнагоу еиԥш ахә 
шыршьо,  аамҭақәак рнаҩс ахәшьа-
ра ҳарак шарҭо. Анапаҵаҩра иаз-
кыз аусмҩаԥгатә иалахәын Аԥсны 
Аҳәынҭқарра Ахада ихаҭыԥуаҩ Ба-
дра Гәынба, Аԥыза - аминистр Алек-
сандр Анқәаб, Аԥсны Жәлар Реи-
зара Аиҳабы Лаша Ашәба, Ахада 
Иадминистрациа Анапхгаҩы Абе-
салом Кәарҷиа, Аԥыза –аминистр 
актәи ихаҭыԥуаҩ, аекономика ами-
нистр Кристина Озган.

*** 
Аԥсны Аҳәынҭқарра Ахада 

Аслан Бжьаниа иҭижьыз Аусԥҟа-
ла Ақаҩба Даур Вадим-иԥа Аԥс-
ны акультура аминистр имаҵу-
раҭыԥ аҟынтәи ихы дақәиҭтәуп. 
Аусԥҟаҿы ахәҭакахьала иазгәаҭо-
уп: «Ақаҩба Даур Вадим-иԥа 
даҽа усурак ахь ииасра ина-
маданы, Аԥсны Аҳәынҭқарра 
акультура аминистр имаҵураҭыԥ 

аҟынтәи ихы дақәиҭтәзааит.   
Аамҭала Аԥсны акультура ами-
нистр инапынҵақәа рынагӡара 
лыдҵазааит акультура аминистр 
ихаҭыԥуаҩ Динара Смыр».

***
Аԥсны акультура аминистр Даур 

Ақаҩба ителеграмм-канал аҿы 
Аԥсны акультура аминистр имаҵу-
раҭыԥ шааинижьуа азы аҳәамҭа 
ҟаиҵеит. «Сара ас еиԥш аӡбамҭа 
сыдыскылеит даҽа усурак ахь сиа-
сра инамаданы. Аминистр имаҵу-
раҭыԥ аҿы сусура аамҭа иалагӡа-
ны ҳара иҳалҳаршаз маҷӡам, аус 
еицызуаз доусы рыхшыҩи рымчи 
еилаҵаны аинтерес зҵоу амҩа ду 

ҳанысит.  Ари иухамышҭуа, аин-
терес зҵоу апроектқәа, аимада-
ра ҿыцқәа рыбжьаҵара, есымша 
адырра ҿыцқәа рырҳара, уҳәа 
рыла игәылҭәааз ԥышәан, – ҳәа 
иҩуеит Даур Ақаҩба. Иареи 
акультура Аминистрра аколлек-
тиви акультура аусзуҩцәеи хра 
злоу русеицуразы иҭабуп ҳәа 
реиҳәеит. «Шәареи сареи ҳусе-
ицура аинтерес зҵоу хра злоу 
аамҭаны иҟан. Сара ахаангьы 
исхашҭраны сыҟаӡам шәара 
исышәҭаз ацхыраареи адгыла-
реи гәыкыла шәнапы злаку аус 
азнеиреи рҟны», – ҳәа азгәеиҭе-
ит Даур Ақаҩба.

Аԥсны Ахада Иусԥҟала
Аԥсны Аҳәынҭқарра Ахада 

Аслан Бжьаниа Иусԥҟаала Али 
Џьалал-иԥа Муҳаммад Шьамтәы-
латәи Арабтәи Ареспубликаҿы 
Аҷыдалкаатә зинмчы змоу Аԥсны 
Аҳәынҭқарра ацҳаражәҳәаҩыс 
дҟаҵоуп.

Агәлымҵәахқәа рҿаԥхьа 

имчыдоуп аԥсра
Абри аҩыза алкаа 

ҟасҵоит адипломат 
қәыԥш, аҵарауаҩ, ган-
рацәала здырра ҳара-
кыз Адгәыр Чегиа из-
кыз апоезиа ахәылԥаз 
сахьалахәыз.

Аԥснытәи аҳәынҭқар-
ратә университет аҟны 
апрофессор, еицырды-
руа ажурналист Екате-
рина Бебиа лнапхга-
рала ажурналистика 
астудентцәа еиҿыр-
кааит Адгәыр Вик-
тор-иԥа Чегиа ипоезиа 
ахәылԥаз.

Ахәылԥаз ашҟа иа-
аԥхьан автор иҭаацәа, аус ицызу-
аз иҩызцәа, аҵара зирҵоз асту-
дентцәа.

Насыԥ духарын ари ахәылԥаз 
далахәызҭгьы ашәҟәқәа ҩба 
«Поле контрастов», «Монолог» 
аԥызҵаз Адгәыр Чегиа. Иара 
идунеи иԥсахит шықәсыб-
жак аԥхьа. Дазцеит изаацәан 
даҽа дунеик, игәыблыра ду, 
игәалашәара лаша дыздыруаз 
ирызныжьны.

Иџьоушьаша зҵакы ҵаулоу 
ажәеинраала ссирқәа аԥызҵаз, 
занааҭла идипломатыз Адгәыр 
апоезиаҿгьы ихатәы дунеи ҭбаа 
шимаз, абаҩхатәра ҷыда шилаз 
зегьы ирыздыруамызт. Уи азын 
акәхап ахәылԥаз аиҿкааҩ Екате-
рина Бебиа «Ҳааигәа иҟан иҳаз-
гәамҭаз», ҳәа аыхьӡылҵазгьы. 
Ицәыримгоз  ипоезиа ҵаула агәы-
лаԥшра иазкын ари аиԥылара.

Ауниверситет ажурналистика 
астудентцәа Аделина Царгуш, 
Лана Коф-оглы, Софиа Жьиба, Ло-
лита Ӡаԥшьба, Милана Кәыҵниа, 
Ека Цуциниӡе, уҳәа исахьаркны, 
аԥсы ахаҵаны иаԥхьон Адгәыр 
Чегиа иажәеинраалақәа. Автор 
дыҩуан урысшәала, астудентка 
Мадина Амҷԥҳа аԥсышәала илыр-
цәажәаз ажәеинраала даԥхьеит.

Амцабз ҳабылуеит, иҳалҟьоит ахҿа
Аԥшӡара иашаз адауаԥшьқәа
Аимгаеимцара иаҳнарҵоит
Ҳхатә лахьынҵа аԥҵара…
14-шықәса зхыҵуа Адгәыр Че-

гиа иԥҳа Наала Чегиа даԥхьеит 
лаб иажәеинраала, уи дырбан 
авидеонҵамҭала. Автор иаҳәшьа 
Асҭанда Чегиа-ԥҳа лықәгылара 
угәаҵанӡа уеилнашьаауан, уцәа 
уҭанарӡыӡон аиаҳәшьа лылаб-
жыш зхьыӡсоз ажәеинраалақәа. 

Аиԥылараҿ дықәгылеит Ад-
гәыр Чегиа Адәныҟатәи Ами-
нистрраҿ аус зциуаз: иахьа 
ауниверситет апроректорс иҟоу 
Максим Ӷәынџьиа. Иара даза-
аҭгылеит жәларбжьаратәи аиз-
ыҟазаашьақәа рфакультет афа-

культет аҿы иусура атәы. «Даара 
иҵаулаз ҩызан, даҳзаамырты-
зар ҟалап ианаамҭаз. Сгәана-
ла иажәеинраалақәа рымацара 
ракәым иаҳзаанижьыз, иаҳзы-
нижьит аҳәамҭа еиԥшу аилкаа: 
бзиа шәеибабала, шәааигәа иҟоу 
деилышәкаала ибзианы, иҟалап 
уи акы дацәыԥхашьозар, ихы изе-
иҭамҳәозар, дӡыргатәызар, шәе-
ицхыраала, абасшәа иҟоуп ҳҩыза 
ҵаула  иааԥхьара», – иҳәеит иара.

Гьаргь Думаа иқәгылараҿы 
игәалаиршәеит Адгәыр Чегиа ди-
пломатк иаҳасабала иусура атәы. 
«Адгәыр Чегиа Аԥсны деицырды-
руеит дипломат дуны. Имаҷымкәа 
аџьабаа ибеит.  Ҳара ҳазхазҵаз 
атәым ҳәынҭқаррақәа зегьы рахь 
дцаны, дахьыҟаз зегьы реиҳа 
ихадаз адокументқәа иара инапы 
иҵижьит, идырра ааирԥшит. Дыш-
поетыз сара ианеилыскааз аа-
игәаӡоуп, ишәҟәқәа санрыԥхьа 
абри инагӡаны дысзымдырӡоза-
арын ҳәа агәаанагара соуит. Иҭа-
буп иаԥсоу ҳҵеи изы абри аҩыза 
еиҿызкааз», ҳәа ихиркәшеит уи 
иқәгылара.

Агәалашәара ажәа лҳәеит 
аҵыхәтәаны иара аус ахьиу-
аз, жәларбжьаратәи аизыҟа-
заашьақәа ркафедра аиҳабы 
Есма Гәыргәылиа, лылаӷырӡ 
дарцәажәомызт лҩыза дахьих-
цәажәоз, «иҟәыӷаз, иразыз, 
мҽхакы ҭбаала здыррақәа ҳара-
кыз, иарбан зҵааразаалак узи-
азҵаауаз узиӡбон, астудентцәа 
драрӷьажәҩан. Ҳара даҳцәыӡит 
аҩыза лаша». Агәалашәаратә 
ажәа рҳәеит убасгьы астудентцәа 
Сариа Аргәын-ԥҳа, Ҭемыр Ԥлиа.

Аиԥылара хыркәшо уи аиҿкааҩ 
Екатерина Бебиа-ԥҳа иҭабуп ҳәа 
лаҳәо ашәҭ шьыҵәрақәа ллыр-
кит, аҵеи лаша Аԥсны дазызааӡаз 
иан Медеиа Чегьиа-ԥҳа. Шықәсы 
рацәала ҳҵараиурҭа хада аҿы 
аҿар еиҵазааӡо лааӡамҭа даҽа-
калагьы ҟалашьа имамызт.

Наира САБЕКИА

Аԥснытәи арҵаҩцәа рзы

Аҵара Аминистрра, Урыстәыла 
иреиҳаӡоу аҵарадырреи анау-
кеи Рминистрра, Нхыҵ-Кавказ-
тәи Афедералтә Университет 
аспециалистцәа, еицынарыгӡо 
апроект аҳәаақәа ирҭагӡаны, ала-
гарҭатә классқәа рырҵаҩцәеи 
аурыс бызшәеи алитературеи, 
абҩарҵәыреи рырҵаҩцәа рзы 
азанааҭтә дырра аҩаӡара ашьҭы-

хра иазку акурсқәа мҩаԥыр-
гоит.     Нхыҵ-Кавказтәи Ауни-
верситет азиндырратә Институт 
адиректор ихаҭыԥуаҩ Алеқсеи 
Жуков апроект далацәажәо иаз-
гәеиҭеит: «Ари апроект ус баша 
ицәырымҵӡеит. Ҳара Аԥсни 
Урыстәылеи рҵарадырра аси-
стемақәа реишьашәалара иазк-
ны Урыстәыла иреиҳаӡоу аҵа-

Агәалашәара амш

Жьҭаарамза 30 рзы Аԥсны иаз-
гәарҭоит аполитикатә репресси-
ақәа ирылаӡыз ргәалашәара Амш. 
Арепрессиақәа миллионҩыла ак-
гьы зхарамыз Асовет Еидгыла ауа-
аԥсыра  рыԥсҭазаара ҿахнаҵәеит. 
Аԥсуа жәлар ракәзар, уи акыр 
ааха ду рнаҭеит. XX ашәышықәса 

30-40-тәи ашықәсқәа рзы быжь-
нызықьҩык инареиҳаны аре-
прессиа иалаӡит. Арепрессиақәа 
ирықәшәаз рсиа аҿы иҟоуп еи-
уеиԥшым амилаҭқәа, азанааҭқәа 
ирыҵанакуа ауаа, урҭ реиҳараҩык 
20 – 35 шықәса зхыҵуаз ракәын.  

XV Аԥсуа партконференциа ахь 

иалхыз Қырҭтәыла Акоммунисттә 
Партиа Аԥснытәи аобком 51-ҩык 
алахәылацәа рҟынтәи лаҵарамза,  
1937шықәсазы арепрессиақәа 
ирықәыршәан, анаҩсгьы иреихс-
ны ишьын 39-ҩык. 1936 шықәса-
зы иалхыз Аԥсны ЦИК 120-ҩык 
алахәылацәа рҟынтәи арепресси-
ақәа ирықәыршәын  78-ҩык.  1937 
шықәса инаркны 1942 шықәсанӡа 
Аԥсны анаукатәии арҿиаратәии 
аинтеллегенциа ахаҭарнакцәа ре-
иҳараҩык ҭархан. 

Аполитикатә репрессиақәа иры-
лаӡыз ргәалашәара Амш Аԥсны 
2006 шықәса инаркны иазгәарҭоит. 
Иара убасҟан иаԥҵан Аҳәынҭқар-
ра Ахада иҟны иҟоу аполитикатә 
репрессиақәа ирықәшәаз рреаби-
литациа азы акомиссиеи еихьӡы-
лоу  ассоциациеи. Аполитикатә 
репрессиақәа ирылаӡыз рбаҟа 
Аҟәа ақалақь, Апарламент аҿаԥхьа 
иҟоу асквер аҿы  ишьақәыргылан 
жьҭаарамза, 2011 шықәса рзы  
адаҷ зкәыршоу Амонумент  ахаҳә 
ду асахьа амоуп. Абаҟа автор –  
асахьаҭыхыҩ Зураб Ҭыжәба.

Аҵарадырратә цәыргақәҵа
Абҵарамза 1 инаркны абҵа-

рамза 3, 2023 шықәса рзы Аҟәа 
ақалақь аҿы II Жәларбжьаратәи 
аҵараиурҭабжьаратәи аҵарадыр-
ратә цәыргақәҵа мҩаԥысраны 
иҟоуп. Уи мҩаԥгахоит Аԥсны иҟоу 
Урыстәыла аус ацуразы Ахаҭар-
накреи Аԥсны иҟоу Урыстәылатәи 
Афедерациа Ацҳараж́әҳәарҭеи 
Аԥсны аҵара Аминистрреи русе-
ицура абзоурала.

Ацәыргақәҵа ахықәкы хада-
ны иҟоуп иреиҳаӡоу аҵараиура 
аганахьала аихьӡарақәа рӡыр-
гареи  Урыстәылатәи аҵаратә 
программақәа рахь ауаажәлар-
ра разҿлымҳара ашьҭыхреи . 
Ихьыԥшым аҳәынҭқаррақәа  Ре-
иҩызара иаку аинформациатә 
ҵарадырратә ҵакыра аԥҵара,  
Урыстәылатәи Аԥснытәи  аҵа-
раиурҭатә еиҿкаарақәа рыб-
жьара аусуратә еимадарақәа 
рышьақәыргылара, иара убас 
аҭыԥантәи ашколқәеи аҵараи-
урҭақәеи Урыстәылатәи Афеде-
рациа  аҵаратә усхк аҿы иҟоу 
ихадоу ахырхарҭақәеи аҭагыла-
заашьақәеи деилыркаара.

Ацәыргақәҵа рхы аладырхәра-
ны иҟоуп Урыстә́ылатәи  ире-

иҳаӡоу аҵараиурҭақәа жәаҩа. 
Урҭ рхыԥхьаӡараҿы иҟоуп: Г. Р. 
Державин ихьӡ зху Тамбовтәи 
аҳәынҭқарратә университет; 
Ҟәбантәи аҳәынҭқарратә уни-
верситет; Н.И.Пирогов  ихьӡ зху 
Урыстәылатәи Амилаҭтә ҭҵаара-
дырратә Медицинатә Универси-
тет; Ааглыхратә технологиақәеи 
адизаини рзы Санкт-Петербург-
тәи аҳәынҭқарратә Универси-

тет  уҳәа убас егьырҭгьы. Иаарту 
аиҿцәажәарақәа  рымҩаԥгара 
аҳәаақәа ирҭагӡаны, алахәылацәа 
зегьы  аҵараиурҭақәа рхаҭарнакцәа 
хаҭала  ирыҿцәажәартә еиԥш алшара 
рзаԥҵахоит. Иара убас, ацәыргақәҵа 
аҳәаақәа ирҭагӡаны  рымҩаԥгара  
азԥхьагәаҭоуп алекциақәа, иреиҳау  
аҵараиурҭақәа  рырҵаратә програм-
мақәа рӡыргарақәа уҳәа  ирацәаны 
аусмҩаԥгатәқәа.

радырреи анаукеи Рминистрра 
адҵа наҳагӡоит. Аԥсны аҵара 
Аминистрреи ҳареи  абар шьҭа 
жәы-шықәса ирылагӡаны хра 
злоу аусеицура ҳабжьоуп. Иар-
боу аамҭа иалагӡаны Аԥснытәи 
арҵаҩцәеи аҳәынҭқарратә 
маҵурауааи рзанааҭтә дырра 
аҩаӡара ашьҭыхра азы план-
ла ишьақәыргылоу апрограмма 
анагӡара мҩаԥысуеит. Акурсқәа 
иахьа ихацыркхеит, ҩымш урҭ 
Аҟәа ақалақь аҿы имҩаԥысло-
ит, ҩымш – Гәдоуҭа. Иара убас 
Очамчыра ақалақь аҿы. Акурс 
апрограмма аилкаара ашьҭахь, 
азыӡырҩцәа иалкаау ахыдҵақәа 
нарыгӡоит, азшьа арҭоит, анаҩс 
акурсқәа ишырхысыз ала асер-
тификат роуеит».

 Алеқсандр Жуков иажәақәа 
рыла, Нхыҵ Кавказтәи Афеде-
ралтә Университет аспециалист-
цәа ҩаԥхьа Аԥсныҟа иаауеит 
абҵарамза 13 рзы. Урҭ усҟан-
тәи раара аҳәаақәа ирҭагӡа-
ны аҳәынҭқарратә маҵурауаа 
рзы азанааҭтә дырра аҩаӡара 
ашьҭыхра иазку акурсқәа 
мҩаԥыргоит. 

Арратә ҵараиурҭа 23 шықәса
Аҟәатәи иреиҳау арратә 

дҵаҟаҵаратә́ ҵараиурҭа аар-
туижьҭеи 23 ш. ахыҵра иазкы-
нап атәылахьчара  Аминистрра  
аҟны имҩаԥысит  агәырӷьаратә 
еи-латәара.

Уи рхы аладырхәит амини-
стрра анапхгареи, аҵараи-
урҭа арҵаҩцәеи, зхыԥхьаӡара 
маҷҩым аушьҭымҭацәеи.

Арратә ҵараиурҭа аԥҵан  
октиабр 31, 2000 ш. рзы Аԥс-
ны атәылахьчара ами-нистр 
идҵаҟаҵарала.  Уи аахыс 
ззанааҭтә зыҟаҵара ҳараку 
жәаҩыла афицарцәа  еиҵа-
зааӡахьоу иреиҳаӡоу ар-
ратә рҵаратә ҭыԥ хаданы 
ишьақәыргылахеит.

Атәылахьчара аминистр Вла-
димир Ануа  аусмҩаԥгатә иа-
лахәыз дрыдныҳ́әало: «Аҵараи-
урҭа аԥҵареи аҿиареи аҭоурых 

иузаҟәымҭхо  иадҳәалоуп Аԥс-
ны Арбџьар мчқәа рҭоурых. Уи 
аԥҵоуижьҭеи атәылахьчара 
аминистрра анапхгара хәы змоу 
аҳамҭақәа рыла иалыркаахьоу 
афицарцәа акыр  рабиԥарақәа 
еиҵанааӡахьеит. Аушьҭымҭацәа 
аӡәырҩы ҳтәыла Арбџьар мчқәа 
рҟны аҭакԥхықәра ҳаракы зцу 
амаҵурақәа ныҟәыргахьеит. 
Иахьа аҵара зҵо гәеизҳаразаро-
уп асеиԥш заҳаҭыр ҳараку аҵа-
раиурҭаҟны шәдырра аизырҳара 
ахьшәразҟхаз.

Зԥышәа ҳараку арҵаҩратә 
еилазаара еснагь рдырра еиз-
дырҳауеит Урыстәылатәи зыхьӡ-
зыԥша  хара инаҩхьоу арратә 
ҵараиурҭақәа рҟны.

Ишәзеиӷьасшьоит агәабзиара, 
ажәҩан лаша Аԥсадгьыл ахьча-
разы ихырҳагоу аусура» – ҳәа 
азгәеиҭеит.

«Асабша  
ашьыбжьышьҭахь»

Шәарах Ҧачалиа  ихьӡ  зху  
Тҟәарчалтәи  аҳәынҭқарратә  
акомедиатә театр аҿы  имҩаҧы-
сит Мар Баиџьиев  иҩымҭа  ала  
иқәыргылаз «Асабша  ашьыб-
жьышьҭахь»  захьӡу   аспектакль  
аҧхьарбара.  Ари аспектакль 
ала иаартуп Ткәарчалтәи ате-
атр ақәыргыламҭа ҿыцқәа рыр-
бара асезон.   Мар  Баиџьиев  
еицырдыруа   кыргыз  драма-
тургуп, иара  ихьӡ  атеатр  абзи-
абаҩцәа  уажәадагьы  ираҳахье-
ит.  Ткәарчалтәи атеатр аҟны 
уажәаҧхьагьы иқәдыргылахьан 
даҽа иҩымҭак алагьы  аспектакль 
«Дуель».    

 «Асабша  ашьыбжьышьҭахь» 
трагикомедиоуп, иара шоуп 
хы-хәҭакны.  Мар  Баиџьиев  
иҩымҭа аҧсшәахь еиҭеигеит   
атеатр асахьаркыратә напхгаҩы,  
арежиссиор – ақәыргылаҩ  Сыр-
беи  Сангәлиа. «Асабша   ашьыб-
жьышьҭахь  аҧсуаа   ҳабзаза-
ра   акыр  иазааигәоуп.   Аҧсуаа 

ҳҵсақәеи,  аспектакль аҟны иа-
арҧшу ақьабзқәеи  еиқәҿырҭу-
еит, џьара-џьара даара еиҧшуп.  
Асиужет аҿиашьа  инақәыршәа-
ны,  ақыҭаҿ   ашкол арҵаҩыс аус 
зуа  Қарбеи,  Москва  аҵара  зҵоз  
иҷкәын  аҧсшьарамшқәа  рзы  
аҩныҟа  даауеит.  Рҧа иаара иа-
зыҧшыз  аҭаацәа    ргәырҕьара   
ҳәаак   амам. Аха, иара  данаау-
аз   дааигеит  аҵара   ицызҵоз  
игәы дақәшәаны   хатәҩызас  
иигаз     Ашьна.  Лара  лҭаацәа  
ирҭаххоит   рыҧҳазаҵә  дызла-
нагалаз ауаа,  уаҩ   ибла иамбац   
ачара    лзырурц.  Аспектакль   
арежиссиор  Сырбеи  Сангәлиа  
иҳәоит,    атрагикомедиа  аҧс-
шәахь     ианеиҭеигоз,   гәыҩба-
ра  шимамыз   ақәыргыламҭа   
ахәаҧшцәа    ишыргәаҧхо  азы. 
Арежиссиор иажәақәа рыла, 
атекст аиҭагараан ауадаҩрақәа 
ыҟан, избан акәзар уи  аҧсшәа 
анырнаалара ус имариаӡамызт, 
аха ахықәкы нагӡан, адиалогқәа  
гәеихьшьрада ҧсышәала ир-
цәажәан.  Аспектакль  аҧхьар-
бара  рҽазыҟарҵон   шықәсык   
аҩныҵҟа.  Иара азыҳәан мацара 
ҿыц  иҟаҵан   адекорациақәа. 
Ақәыргыламҭа иадыҧхьалан  
ааҧхьара  зырҭаз   актиорцәа   
ҿарацәагьы. Убри аан иҳәатәуп, 
Ткуарчалтәи  атеатр атруп-
па ишеиднакыло жәохәҩык 
инарзынаҧшуа актиорцәа. Урҭ 
рыбжьара иҟоуп Аҧсны Жәлар 
рартистцәа реиҧш  актиортә ҟа-
зара знапахьы макьанагьы иааз-
го аҿаргьы. 

Сырбеи Сангәлиа иҳәоит, акол-
лектив рыбжьара аҭыҧ ду шаан-
накыло аҳәоуеиқәшәара, аицхы-
раара, аҧышәеимдара. Ишдыру 
еиҧш, зҳәоу еиқәшәо аҭаацәара 
еснагь аихьӡарақәеи, алҵшәа 
бзиеи рымоуп.

Ткәарчалтәи Аҳәынҭқар-
ратә  акомедиа атеатр аҧҵан 
зқьи жәшәи ҩынҩажәи  жәохә 

шықәса рзы. Асценаҿы идырбаз 
раҧхьатәи спектакльхеит  Асо-
вет Еидгыла Жәлар рартист, аре-
жиссиор, аҧсуа драматург  Шәа-
рах Ҧачлиа  икомедиа «Ачара 
ду». Актиор ду идунеи аниаҧсах 
ашьҭахь, атеатр иара ихьӡ ахҵан. 
Аҧсны Жәлар рџьынџьтәы-
латә еибашьраан атеатр аусура 
аанкылан. Аибашьра ашьҭахьтәи 
раҧхьаӡатәи қәыргыламҭахеит 
Самсон Ҷанба иажәабжь «Аҭо-
уба». Ҳаамҭазгьы аусура цоит 
иааиҧмырҟьаӡакәан. Планла 
акультура аминистрра аҟын-
тәи атеатр иаду аспектакльқәа 
инарҷыдангьы, Сырбеи Сангәлиа 
иажәақәа рыла аус здыруло ҩба-
хҧа қәыргыламҭақәа ыҟоуп. Ҳәа-
рада урҭ зегьы ахәаҧшцәа рзоуп 
изыҟарҵо, убри аҟынтә атеатр 
ахыбраҿы рырбара мҩаҧысраны 
иҟоуп. «Аспектакль ақәыргыла-
ра ахарџьи аџьабааи маҷымкәа 
ирыцуп. Аха, ҳусура     еиҵазырхо   
ҳәа  акагьы  ҳамам,   акультура 

аминистрра еснагь   ахаҵгыла-
ра   ҳарҭоит»,  – иҳәеит  атеатр  
адиректор   Адамыр  Гәынба. Уи 
иажәақәа рыла, атеатр анапхга-
ра   есышықәса акультура амини-
стрра ашҟа  аплан нарышьҭуеит.  
Уаҟа иарбоуп иқәдыргылараны 
иҟоу аспектакль  ахьӡи  уи иаҭа-
ху ахарџьи, аминистрра урҭ аз-
гәаҭақәа анышьақәнарҕәҕәалак 
анаҩс ауп аҩымҭа аус адулара 
ианалаго.  

Ҳәарада асеиҧш ақәыргы-
ламҭақәа  мҩаҧгалатәуп, урҭ 
Аҧсны араионқәа зегьы рҿы 
иаҭахуп. Аибашьра ашьҭахь  
ихьысҳахаз акультуратә ҧсҭа-
заара шьҭыхтәуп. Аҿар ате-
атр агәбылра дырктәуп. Атеатр 
ааӡагоуп, хдырра еизырҳагоуп. 
Ахәаҧшцәа ракәзар, аспектакль 
гәахәара дула ирыдыркылеит. 
Уи аршаҳаҭуан  аспектакль ан-
хыркәшаха ашьҭахь  акраамҭа 
еихымсыҕьуаз  анапеинҟьаб-
жьқәа. 

Аҧсны  абыргцәа рхеилак  
ахантәаҩы  Апполон Думаа дре-
иуан  азал аҿы итәаз ахәаҧш-
цәа. Иара иҳәеит даара агәахәа-
ра шинаҭаз ақәыргыламҭа аҵаки, 
актиорцәа ррольқәа иргәылана-
халаны  рыхәмаршьеи. Апполон 
Думаа ибзианы игәалашәоит 
Тҟәарчалтәи атеатр анаҧҵази, 
уи  еснагь иамаз атрадициа бзи-
ақәеи. «Уажәы атеатр  иаҵагылаз 
актиорцәа ҿарацәеи, иахьатәи 
анапхгареи урҭ атрадициақәа 
мырӡӡакәа, уи моу еихаҳа-
уа иааргоит.  Избо агәахәара 
снаҭоит. Акультуратә хәышҭаа-
рақәа рыҿиара аҵак ду амоуп 
аҳәынҭқарразы, аҿар урҭ ирҭаа-
уазар ауп, акультура агәбылра ры-
мазароуп урҭ ҳәа азгәеиҭеит иара. 

Ашықәс   нҵәаанӡа   аспектакль    
«Асабша  ашьыбжьышьҭахь»  
ддырбараны  иҟоуп Аҧсны  ара-
ионқәа  зегьы рҟны.

Елана ЛАШӘРИАҦҲА

АҨЫЗА ИЗЫ АЖӘА
Д.С. Бжьаниа диижьҭеи70 шықәса аҵра иазкны

Зажәеи зуси еснагь еицыз, еицыр-
дыруа аҵарауаҩ-археолог Демур 
Семион-иҧа Бжьаниа иҟамзаара 
иагьа аамҭа рацәа царгьы иуадаҩуп 
адкылара.  Д. Бжьаниа ҧсабаралеи 
доуҳалеи иӷәӷәаз, ибеиаз, аҟы-
баҩ ҷыда злаз уаҩын. 
Аҧсуареи аламыси 
д ы р з ы ш ә а ҳ ә а ҩ ы н , 
аҩыза изы дгәы-
былҩын, дыгәра-
ган. Ҳәарада, аҭҵа-
арадырраҿгьы убас 
дыҟан. Археологиа 
имариам азанааҭқәа 
ирхыҧхьаӡалоуп. Адә-
ныҟатәи аҧшаарақәа 
ауаҩы дыҧнашәоит, 
еиуеиҧшым иҟазшьатә 
ҷыдарақәа цәырнагоит. 
Д.Бжьаниа дахьыҟаза-
алакгьы иаамсҭашәа-
реи иуаҩреи аҳра руан, 
ус иҟан иара иҟазшьа, 
идунеи. 

Д. Бжьаниа диит 
1953 шықәса абҵа-
рамза 3 рзы   Аҟәа 
ақалақь.  1971 шықәсазы  Н. А. 
Лакоба ихьӡ зху Аҟәатәи 10-тәи 
аԥсуа школ далгоит. Уи ашьҭахь 
дҭалоит Қарҭтәи арҵаҩратә 
институт. Арратә уалԥшьа ани-
хига ашьҭахь  Д. Бжьаниа иҵа-
ра ииаигоит Аҟәатәи арҵаҩратә 
институт аҭоурыхтә факультет 
ашҟа. Уаҟа иҵара аныхиркәша 
аусура далагоит Аԥсуаҭҵааратә 
институт археологиа аҟәша аҟны. 
Иара убраҟа аус иуан иԥсҭазаара 
аҵыхәтәантәи амшқәа рҟынӡа. 

Жәаҳәарада, Д. Бжьаниа ар-
хеолог – аҭҵааҩы иаҳасабала 
ишьақәгылара зыдҳәалоу еицыр-
дыруа  аԥсуа археолог В.Бжьа-
ниа иоуп. Уи усҟан, 1968–1988 
шш. раан, СССР Аҭҵаарадыр-
рақәа Ракадемиа иатәыз Моск-
ватәи археологиатә институт 
аусзуҩыс дыҟан. Хаҭала  инапх-
гарала Тамшьтәи Бамборатәи 
аиланхарҭақәа рҿы имҩаԥысуаз 
археологиатә ԥшаарақәа раан 
ауп иқәыԥшыз Демур аԥышәа 
ду ахьиоуз. Уаҟа иҵеит иара 
ажышьатә методикеи, археоло-
гиатә материал аҭҵаашьеи, аус 
рыдулашьеи. Д. Бжьаниа аџьа-
баа рацәеи амч дуи рықәирӡит 
ихьшәоу аџьази заатәи аихеи 
раамҭа иатәыз Тамшьтәи аилан-
харҭа аҭҵаара. Рыцҳарас иҟоу, 
ари аҩыза илыԥшаалыху абаҟа 
иазку аматериалқәа аҭҵаара-
дыррала ахархәара инҭкааны 
рыҭара дахьымӡеит.

Иԥсҭазаараҿы иус хаданы 
иҟан ҳәа азуҳәар алшоит 1979–
1980, 1984 шш. раан Гагратәи 
аԥсыжырҭаҿы иаарԥшыз аԥша-
ахқәа. Урҭ аԥшаарақәа  иры-

цҵан 2000 шықәсазы. Иахьазы 
уи аԥсыжырҭа инагӡаны иҭҵаам. 
2009 шықәсазы 126 нышәынҭра 
ҭҵаан. Урҭ аматериалқәа ина-
рықәыршәаны В. Бжьаниеи 
иареи иркьыԥхьит амоногра-

фиа «Гагратәи ижәытәӡатәиу 
аԥсыжырҭа» захьӡу. Аусумҭа 
кьыԥхьын аԥсыжырҭақәа 
рпланқәа арбаны, комплексла 
еихшаны. Ари аԥсыжырҭа аамҭа-
ла иаҵанакуан XIl–VIII, ма X–VIII 
ашә. Ҳашықәсԥхьаӡара ҟалаанӡа 
(ҳара ҳгәаанагарала аҵыхәтәан-
тәи аамҭа еиҳа аҵабырг иаза-
аигәоуп). Ари абаҟа иунарбоит 
колхидатәи акультура алокалтә 
вариант. Иара убри аамҭазы араҟа 
иалан протомкоттәи абаҟақәа 
ргәыԥи Аҩадатәи Кавказ кобан-
тәи ажәытәратәи аелементқәа.

Археолог ақәҿиара зцыз иусу-
ра ааннакылеит Аԥсны Аџьынџь-
тәылатә еибашьра (1992–1993 
шш.). Демур Бжьаниа аибашьра 
далагылан. Аибашьра раԥхьатәи 
амшқәа раан ауп ианырыблыз 
Аҧсуа институт. Наӡаӡа амца 
иалаблит археологиатә матери-
алқәеи, архиви, абиблиотекеи. 
Иҟалап, иҭаацәаратә трагедиеи, 
аибашьра ашьҭахьтәи аблока-
деи, аинститут аҿы ишьҭаз ама-
териалқәа ахьицәыӡызи рзы 
акәзар икандидаттә диссертациа 
ихьчаанӡа Д. Бжьаниа иԥсҭазаа-
ра зыркьаҿыз. Уи аиҳарак ҩны 
ихиркәшахьан 1980 шықәса 
анҵәамҭазы.

Аҧсны Аҳәынҭқарраҿы аҧсҭа-
заара ҭышәынтәало ианала-
га археологиатә усурақәагьы 
хацыркын. Иара дызлахәыз 
археологиатә усурақәа иры-
лаган Ҩыҧсы ҳәа иахьашьҭоу 
аҭыԥаҿи, заатәи абжьаратәии 
ашәышықәса иаҵанакуа Гагра 
араион аԥсыжырҭаҿи. Ихада-
роу хҭысны иҟалеит иара изы 

2001–2006 шш. раан раԥхьатәи 
аԥсуа-аурыстә експедициа иа-
лахәхара. Урыстәыла аганахьа-
ла хадара азыруан апроект И.В. 
Горлови И.М. Безрученкои. Усҟан 
Аҟәатәи абаагәараҟны иҭҵаан 
V–VI ашә. аҩбатәи азбжа иаҵа-
накуа аныхабаа, 2005 шықәсазы 
Д.Бжьаниа аҭҵаара далагеит иа-
аҟәымҵӡакәа арҳәцәа иҵадырб-
гоз, ианаамҭаз даара ибеиаз 
Аҽымардатәи аԥсыжырҭа. Аҽы-
марда аԥшаарақәа анымҩаҧыр-
гоз иԥшааит Цандрыҧшь аҳапы. 
Уаҟа аҭыҧ рыман заатәи аџьаз-
тә шәышықәсеи адольментә 
гәыҧқәеи. Иара убас иҭҵаан 
Очамчыра араион Арасаӡыхь 
ақыҭан заатәи аихатә шәышықә-
са иаҵанакуаз аиланхарҭа. 
Аҵыхәтәан, 2008 ш. инаркны Д. 
Бжьаниеи И. Ҵнариеи еицҭырҵа-
ауан даара аинтерес ду змоу, 
макьанагьы цқьа аҵыхәтәанӡа 
иҭҵаам, аенеолит аамҭа иаҵана-
куа Оҭҳаратәи аԥсыжырҭақәа.

1998 шықәсазы Д. Бжьа-
ниа аусура далагеит В. Бжьа-
ниа инапхгараҟны иҟаз Аԥсны 
Аҳәынҭқарра аҭоурыхтә баҟатә 
ҭынхара аусбарҭаҿы. Ашьҭахь, 
2010 ш. ихаҭа ари аусбарҭа де-
иҳабхеит. Ари аусура иаҭахын 
аԥшыхәратә усурақәа, аекспе-
дициақәа реиҿкаара, иахьатәи 
аҳҭнықалақь аҩнуҵҟа еиқәханы 
иҟаз абаҟақәа рыхьчара. Ари 
аусқәа зыжәҩа иқәлаз иакәын 
Д. Бжьаниа.

Иазгәоумҭарц залшом Д.Бжьа-
ниа ироль археологиатә конфе-
ренциақәа реиҿкаараҿы. Урҭ 
рызкын археологцәа хатәрақәа 
И.Воронови, М. Ҭраԥшьи, 
Гь.Шамбеи. Аԥсны анаукатә 
блокада аԥыхразы раԥхьатәи 
шьаҿаны иҟалеит Д.Бжьаниа ак-
тивла дызлахәыз, «Кавказ аҭо-
урых, акультура, аҵасқәа, абыз-
шәа» зыхьӡыз аконференциа. 
Раԥхьаӡа акәны ари аконферен-
циа иалахәын Урыстәылатәи ар-
хеологцәа. Урҭ рахьтә аӡәырҩык 
ашьҭахьгьы иара Д.Бжьаниа 
ицны имҩаԥыргон археологи-
атә усурақәа, еицыркьыԥхьуан 
астатиақәа, ирзааҭгылон Аҧсны 
ажәытәӡатәи аҭоурых агана-
хь ала ицәырҵуаз аимак зцыз 
азҵаарақәа.

Аҧсуа ҭҵаарадырра, хаҭала 
археологиа ахырхарҭаҿы Д.Б-
жьаниа илагала акырӡа иду-
уп. Аҵарауаҩ иусумҭақәа хәы 
змаӡам ҭоурыхтә баҟоуп. Аҩыза, 
аҵарауаҩ Демур Семион-иԥа 
Бжьаниа игәалашәра ҳацзаауе-
ит наунагӡа. 

А.ЏЬОПУА, 
Аҧсуа ҳәынҭқарратә музеи 

адиректор

Аматематикатә олимпиада «Ассара» 
Жьҭаарамза 23 инаркны 27-

нӡа Маиҟәаԥ ақалақь, Адыгатәи 
аҳәынҭқарратә университет 
аҿы имҩаԥысит аӡӷабцәа рзы 
аматематикатә олимпиада "Ас-
сара".  Ари аолимпиада рхы 
аладырхәит Аԥснытәи ашкол-
хәыҷқәагьы. Урыстәылатәи 15 
регион рҟынтә. Аԥсны, Аахыҵ 
Уаԥстәыла уҳәа зынӡа 50-
ҩык ашколхәыҷқәа 6-10-тәи 
аклассқәа рҟны аҵара зҵо, 
аматематиказы ирымоу адыр-
рақәа рыла еиндаҭлон. 

Ареспублика Адыгьеиа ала-
датәи ахәҭаҿы иҟоу ашь-
хаҳаракыра Ассара ахьӡ зху 
аолимпиада апрограмма 
хәымш ирҭагӡан. Аолимпиада 

алахәцәа ҩ-турк рзыԥшын, аиа-
аира згаз ақәратә категориақәа 
ҩба рыла иалкаахон: аиҵбы-
ратә лига, аиҳабыратә лига ҳәа. 
Урҭ иранашьахоит адипломқәа 
1,2,3, аҩаӡарақәа, иара убас 
арҽхәабӷьыцқәеи аҳамҭақәеи 
аҵыхәтәантәи аетап аҟны зхы 
бзиаӡаны иаазырԥшыз рзы. 

Ажиури аилазаара иалалеит 
Жәларбжьаратәи аматемати-
катә олимпиада, Китаитәи аҳә-
са рматематикатә олимпиада 
уҳәа рҿы аиааирақәа згахьоу. 
Ажиури ахантәаҩыс дыҟо-
уп Жәларбжьаратәи ашкол-
хәыҷқәа рматематикатә олим-
пиада аҿы Урыстәыла еизгоу 
акоманда азыҟаҵаҩ, Адыгье-

иатәи аҳәынҭқарратә Универ-
ситет аматематика арҵара 
атехнологиақәа рлабораториа 
анапхгаҩы Кирил Сухов.

"Аӡәгьы изы имаӡаӡам ама-
тематикатә аолимпиадакәа 
рҿы аҷкәынцәа еиҳа рхы ша-
ладырхәуа аӡӷабцәа раасҭа. 
Аха аҭҵаарадырра хьаас иа-
мам дыҷкәыноу дыӡӷабу, ҳәа 
акрызҵазкуа уара ишуҳасабуа 
ауп,'' – иҳәеит Кирил Сухов.

Аолимпиада аетапқәа ры-
дагьы алахәцәа ирзыԥшын 
игәылҭәаау аҵарадырратә 
,акультуратә программақәа: 
аҽазыҟаҵарақәа, арҿиаратә 
мастер-классқәеи  алекци-
ақәеи.

Ажәлар рзеиҧшбызшәа аҿи-
араҿы иҷыдоу аҭыҧ аанна-
кылоит алитературатә бызшәа 
ашьақәгылара. Абызшәадырратә 
теориаҿы алитературатә бызшәа 
ашьақәгылара ахаҭа аиҳараҩык 
аҩыра аҟалара иадырҳәало-
ит.  Аҧсуа литературатә бызшәа 
акәзар, уи шьақәгылахьан аҧсуа 
ҩыра ҟалаанӡагьы ҳәа иҧхьаӡон 
академик  Н.И.Марр. Уи хаҭала 
ари  азҵаара ҷыдала дазааҭгы-
ланы ишҭимҵаацызгьы, иара 
ибзианы иидыруаз аҧсуа жәлар 
рҿаҧыцтә ҳәамҭақәа убриаҟара 
ихатәран, ажәлар рыҧсҭазаара  
анаӡа-ааӡара зегьы  шьҭыркаау-
ан, ажәлар рзеиҧшбызшәа  аҿи-
арагьы  рымҽхаркыртә еиҧш ҳәа 
иҧхьаӡон аҵарауаҩ Н.И.Марр 
1912 шықәсазы, раҧхьаӡа Аҧс-
ны данаа инаркны, аҧсуа  быз-
шәа аҵареи ажәлар рҿаҧыцтә 
ҳәамҭақәа  реизгареи даара 
дрызҿлымҳан. Уи иҵаҩцәагьы – 
инагоу абызшәадырҩцәа А.Ген-
кои, В.Кәыкәбеи ишьҭа ихыланы 
ари аус даара ҧхьаҟа иргеит.

Убысҟантәи аамҭазы ауп (1916 
ш.) Н.Марр ианазгәаиҭазгьы: 
«Устная литература  носит в себа 
все качества создательницы об-
щего языка. В частности, в абхаз-
ской устной литературе и сейчас, 
когда работа только что начата 
собиранием ее памятников, мы 
находим, очевидно, давно сло-
жившийся общий во многих от-
ношениях литературный язык; 
что касается содержания, то оно 
отражает древнейшую религию 
кавказских коренных народов, 
астральный  культ с поразитель-
ной жизненностью» (Н.Я.Марр, 
«О языке и истории  абхазов», 
М, 1938, ад.126). «Литература 
не только бывает у народов без 
письменности, но часто она яв-
ляется более надежным и бога-
тым источником для изучения 
языка, этой души народа, чем 
обширная искуственная литера-
тура с письменностью» (иара уа, 
ад. 125).

Ажәлар рзеиҧш бызшәа 
ҿырҳәалатәи аформа ашьақәгы-
лареи аҿиареи рҟны иҷыдоу 
аҭыҧ  ааныркылоит жәлар 
рныҳәақәа, реизара дуқәа – 
Лыхнашҭеи Мықәашҭеи реиҧш 
иҟоу. Араҟа иқәгыланы ицәажәо 
ажәа азҟаза дуцәа, ҳәарада, 
ажәа асахьаркыратә ган ина-
варгыланы, идырҿион абыз-
шәа аофициалтә стильқәагьы. 
Ажәала ахәрақәа зырҕьоз 
ажәаҳәаҩцәа  дуқәа ажәлар 
зегьы иеицырзеиҧшыз  аусқәа 
иахьрылацәажәоз, иахьырыӡбоз 
аҭыҧқәа алхны иҟан. Аҧсны ахи 
аҵыхәеи ирыхьӡон уаҟа иҳәаз 
Ажәа, уаҟа иӡбаз Аус. Ажәлар рзе-
иҧшбызшәа аҿиараҟны аизара 
дуӡӡақәеи ажәабжьҳәаҩцәеи 
ҭыҧс, рольс иааныркыло макьа-
назы иҭҵааӡам, хазы иззааҭгы-
латәу зҵаараны иҟоуп ҳәа сгәы 
иаанагоит.

Ацәажәаҩ бзиа захьӡыз – уи 
дзацәажәоз ажәлар рхи рҵыхәеи 
дырны, ажәлар зегьы рхьаа ихьа-

аны данцәажәоз, дзацәажәоз 
дызларацәажәоз абы-зшәа даа-
ра дазхәыцуан, ишәон-изон, даа-
ра ицәуан, абырҵкал икылихуан, 
ацәажәаҩцәа дуқәа ражәаҳәаҿы 
адиалекттә ҷыдарақәагьы маҷын 
еиҳа, иҟазаргьы иалкьны, ула 
ихгыло акәымкәа, зегьы ирзе-
иҧшны иеилыркаартә иҳәан, 
избанзар иажәаҳәа иӡырҩуаз 
зегьы ирзынархан – дладатәу-
ма, дҩадатәума. Уи гәасҭартә 
еи ҧш избеит 1974  шықәсазы 
ажәабжьҳәаҩ ду Сақаниа Маадан 
саниҿцәажәоз: уи иажәабжьқәа 
анысзеиҭеиҳәоз, сара сыма-цара  
сакәымкәа, жәларык иаҧхьа итәо-
ушәа, урҭ ираҳартә 
еиҧшҵәҟьа ибжьы 
ҩеиҵыхны дцәажәон: 
иинтонациа ҷыда 
ауп раҧхьа сыбла 
ихгылаз. Ашьҭахьы 
атекстқәа хҩылаа-
ны аус анрыдызулоз 
ауп иангәасҭа– ихаҭа 
дшыбзыҧтәызгьы 
(ақ. Дәрыҧшь дын-
хон, диит Аҷандара 
ақыҭан), иажәаҳәаҿы 
бзыҧтәи адиа-
лект иазҷыдақәоу 
ашьҭыбжьқәеи ажәа-
формақәеи  шмаҷу. 
Иажәаҳәаҿы уамашәа 
иубартә  еиҧш еиле-
игӡон, иеинираалон 
бзыҧтәии абжьы-
уатәии адиалекттә 
ҷыдаҟазшьақәа. Абри 
ауп ҳәа сгәы иаана-
гоит ажәлар рзеиҧш-
бызшәа захьӡугьы. 
Ажәлар рзеиҧшбыз-
шәа ауп  «ҿырҳәалатәи алитера-
туратә бызшәа» ҳәа Н.И.Марр 
изиҳәозгьы ҳәа сазхәыцуеит. 
«Ҩыралатәи алитературатә быз-
шәа» ҳәа дызҿугьы, иахьа аҩы-
ратә (аорфографиатә) ҧҟарақәа 
рыла инормарку алитературатә 
бызшәа ауп.

Жәлар рныҳәақәа, реизарақәа 
театр дуӡӡақәан, жәлар ирака-
демиан, аҧсуа бызшәа иака-
демиан. Ацәажәаҩцәа дуқәа 
ракәзар, иакадемикцәан ҳәа 
уҳәар ауеит. Анцәа иџьшьоуп 
абас еиҧш иҟаз Жәлар рака-
демикцәа ззуҳәар ауаз – Чаҵә 
Чагә. Сақаниа Маадан, Гьаргь Га-
бечиа реиҧш иҟаз ажәаҳәаҩцәа 
рҳәамҭақәа зну ашәҟәқәа ахьҳа-
моу. Урҭ рхыҧхьаӡара иацлап 
ҳәа сгәы иаанагоит Аҧсуаҭҵа-
аратә институт аҟны иҳамоуи, 
егьыс еиқәханы иҟоу аудио-ви-
део кассетақәагьы  абасала 
ахырхарҭа рыҭаны ус рыдулазар. 
Урҭ аҧсуа литерату-ратә бызшәа 
иауасхырны, иалагамҭаны иа-
зыҧхьаӡатәуп ҳәа сгәы иаана-
гоит.

Аҧсуа литературатә бызшәа 
ашьақәгылареи, аҭоурыхи, уи 
аҿиара апроцесси ирыдҳәа-
лаз  атеориатә зҵаарақәа ҷы-
дала аус рыдылулон аибашьра 
ашьҭахьҵәҟьа изаамҭанымкәа 
зыҧсҭазаара иалҵыз аҵарауаҩ, 
афилологиатә ҭҵаарадыррақәа 

ркандидат Конџьариа Валенти-
на Ҳаџьмеҭ-иҧҳа. Уи иаҳзаан-
лыжьит лдоктортә диссертациа 
иахәҭакыз «Из историии  абхаз-
ского литературного языка»   
захьӡыз аусумҭа шьахә (Аҟәа, 
1986). Аха лара лышьҭахь ари 
атема аӡәгьы даҿӡам, ҳгәы иҵхо-
ит аҵарауаа зегьы аха… Аҵа-
рауаҩ лгәаанагарала, аҧсуа ли-
тературатә бызшәа ацәырҵразы 
уи аҭышәныртәаларазы жәлар 
рҿаҧыцтә ҳәамҭақәа ирыҵаркуа 
даара ишырацәоугьы, алитерату-
ратә бызшәа аҭышәныртәалара  
наӡа анаиуз, аҩыра аныҟала на-
хыс ауп. Ус еиҧш иҟоу али-тера-

туратә бызшәа хацыркын 1862 
шықәсазы, П.К.Услар ишьақәир-
гылаз раҧхьатәи аҧсуа алфа-
вит анеиқәиршәа, уи ахархәара 
анаиу иҭыжьыз «Аҧсуа бызшәа» 
захьӡу ашәҟәы аҟны.

Аҧсуа литературатә быз-
шәа ашьақәгылара раҧхьатәи 
апериодқәа раан (1862-1921 
шш.) ахархәара рыман Аҧс-
ны иаҳҧылоз адиалектқәа 
рыҩбагьы: абжьыуатәигьы аб-
зыҧтәигьы. Адиалектқәа ажәлар 
рзеиҧшбызшәаҿы реидҵа-
ра имариаз усмызт, избанзар, 
амҳаџьырра ашьҭахь урҭ рыб-
жьара иҟаз Гәымсҭатәи адиалект 
аныҟамла (Гәыма зегьы анахырга 
Ҭырқәтәылаҟа), дара ҧсабара-
ла иеиҧызшьуаз, алитературатә 
бызшәа шьаҭас иаиураны иҟаз.

1919-1921шш. рзын иҭыҵуа 
иалагаз аҧсуа жәлар рзеиҧш 
газеҭ «Аҧсны» аҧсуа литера-
туратә бызшәа ашьақәгыларатә 
процесс зегьы хнаркәшеит. Ша-
махамзар агазеҭ аномерқәа 
зегьы еидызкыло, иахьа ҳнапаҿы 
иҟоу ашәҟә шьахә «Аҧсны» 
1919-1921шш.» захьӡу, Аҧсу-
аҭҵааратә институт иҭнажьхьоу 
иреиҕьӡоу аусумҭақәа иреиуоуп. 
Ҳнапаҿы иҟоуп аҧсуа литера-
туратә бызшәа ашьақәгыларатә 
процесс аилкаара зырманшәало, 
зегь рыла аенциклопедиатә ҟаз-
шьа шьҭызхыз ашәҟәы.

Абраҟа сазааҭгылар сҭахуп 
даҽа зҵааракгьы: аҧсуа ли-
тературатә бызшәа ашьақәыр-
гылараҿы Аҧсны анҭыҵ инхо 
аҧсуаа ражәаҳәа ҭыҧс  иа-
аннакыло аилкаара. XIX  
ашәышықәсазы зыҧсадгьыл 
иахыргаз аҧсуаа ҩыралатәи 
аҧсуа литературатә бызшәа  
ашьақәгылара апроцесс иалхәы-
дааны инхеит. Даҽакала иаҳҳәо-
зар, аҧсуа литературатә бызшәа 
ҿырҳәалатәи аформа аҧсуа 
жәлар зегьы еицдырҿиазҭгьы, уи 
хаҭәааны, игәылҭәааны имҩаҧы-
суазҭгьы – Далаа, Ҵабалаа, Гәы-
маа, Самырзаҟанаа, Абжьаҟәаа, 
Ахҷыҧсаа, Ҧсҳәаа, Халҵысаа 
уҳәа Аҧсны инхоз аҧсуаа зегьы 
алахәны, урҭ амҳаџьырра иана-
га нахыс, аҧсуа литературатә 
бызшәа аҩыратә форма ҟаҳҵар 
акәхеит ҳара Аҧсны иаанхаз 
аҧсуаа ҳамацара, ахаҳә еиҩ-
сеиҧш еиҩыршаз ажәлар рых-
әҭак – бзыҧаа, абжьыуаа, зыҩны 
ишыҟаз «имҳаџьырхаз» Самыр-
заҟанаагьы. Ажәакала, ҩыра-
латәи аҧсуа литературатә быз-
шәа ашьақәгылара мҩаҧысуан, 
ажәлар рыбжара анырҟәырҟьа 
ашьҭахь. Ажәлар рыҧсы рзеи-
вымго аҟынӡа  инаганы ишыҟаз 
ирыхьӡеит, жәларык раҳаса-
балагьы рыҧсы  еиқәнархе-
ит аҧсуа ҩыра (шәахәаҧш: 
Алықьса Гогәуа Дырмит Гәлиа 
ишәышықәсхыҵра иазикыз 
ажәабжь «Амонолог»).

Ус анакәха, иааит аамҭа 
уажәшьҭа ҩырада аимадара ана-
муаз. Уи абызшәа аимадаратә, 
акоммуникативтә  функциа хада 
ныҟәызго акәхеит. Омар Беигәаа 
дугьы  мшыннырцәынтәи иа-
аҩуан иҩырабжьы: «Ижәыҩла 
асалам шәҟәқәа, шәыбжьы 
ҳшәырҳала!» ҳәа. Уа иҟаз аҧ-
суаа дрылабжьон: «Ижәыҩла  
Аҧсныҟа асалам шәҟәқәа» 
ҳәа. Ара Дырмит Гәлиа ижәлар 
дышрыҵагылаз еиҧш, амшын 
нырцә иҟаз аҧсуаа дрыҵагы-
леит Омар Беигәаа ду. Урҭ ир-
зеиҧшны ирыман рхатәы быз-
шәа – Аҧсшәа агәрагара. Уи 
агәрагара даара ианыцәгьазгьы, 
ианамуазгьы… «Ахатәы абыз-
шәа агәрагарала иеиҧшӡамхеит 
Гьаргь Чачбеи Дырмит Гәлиеи», 
– иҳәон иеицырдыруа аҧсуа ҵа-
рауаҩ Владимир Аҵнариа. Ҳбыз-
шәа агәрагароуп  аҧсуаҭҵаара 
шьаҭас иамоу. Убри Агәрагара 
ахьынӡанаӡо инаӡоит ҳнапы 
злаку аусқәа зегьы – Аҳәынҭқар-
ра Ахада инаиркны аҵеи дзааӡо 
Ан лҟынӡа. 

Ҳаҧсшәа агәрагара ауп 
изырҟаҵа Омар Беигәаа, 
ҭырқәшәала иҩыз иусумҭақәа 
рыхәҭак аҧсшәахь иеиҭаганы 
Аҧсныҟа раашьҭра иқәрабжа 
дышҭысхьазгьы. Ҭырқәтәыла 
инхоз аҧсуаа рцәажәашьақәа 
зегьы ҭиҵаахьан, идыруан 
Омар Беигәаа. Ҿырҳәалатәи 
иажәаҳәаҿы д-Абжьаҟәатәын, 
ҩыра-латәи  иажәаҳәа акәзар, 
уи иақәшәомызт: Ҭырқәтәы-
ла инхо аҧсуаа рзеиҧш бы-з-

Аҧсуа литературатә бызшәеи адиалектқәеи 
реизыҟазаашьазы гәаанагарақәак

шәа ашьақәыргылара илшеит 
уҳәартә еиҧш инормаркны 
иҟоуп аҧсышәала иҳамоу Омар 
Беигәаа инапылаҩыратә мате-
риалқәа. Урҭ рбызшәатә анализ 
излаҳанаҳәо ала, Омар Беигәаа 
иҩыратә традициаҿы иҳамоуп 
ҳлитературатә бызшәа ҩыра-
латәи авариант ҷыда.

Адиалектқәа ирымоу абеиа-
рақәа зегьы аҩыратә литера-
туратә бызшәа алагалашьа 
амаӡам, аха урҭ ҵәах бзиак (ре-
зервк) иаҩызоуп, идыртәуп, уи, 
ииашаны, ианахәҭоу иахьахәҭоу 
ахархәаразы атерминҿиараҿы, 
асахьаркыратә ҩымҭақәа рҟны 
аҭыҧтә колорит аарҧшразы 
уҳәа. Убри аҟнытә зхы иақәиҭу 
ажәаҳәа – абызшәа агәеи-
сыбжь ауп; уи абызшәа орга-
низмк аҳасаб ала аҭагылаза-
ашьа аныҧшуеит, згәеисыбжь 
бзиоу  аорганизмгьы асааҭ 
еиҧш аус аулоит.

Аҧсни уи анҭыҵи инхо аҧсуаа 
ражәаҳәа еизакхароуп организ-
мкны, ҿырҳәалатәи ҩыралатәи 
аимадарақәа, аиҭанеиааира 
ҕәҕәахартә еиҧш.

Алитературатә бызшәа аиҳа-
рак асахьаркыратә литературатә 
бызшәа, аизҳазыҕьараҿы ажәлар 
рзеиҧшбызшәа, ражәаҳәа 
азхьаҧшра ада ҧсыхәа шыҟам 
атәы иҩуеит Ш.Ҟ.Арсҭаа «Аҧсуа 
литературатә бызшәа аграмма-
тика» захьӡу ашәҟәаҿы. (Аҟәа, 
2002, ад. 11): «Иахьатәи аҧсуа 
бызшәа иамоу абеиарақәа уаҩы 
иџьеишьартә ахархәара рымоуп 
Б.У.Шьынқәба ирҿиамҭақәа рҿы. 
Ара еидкылоуп ажәлар рбызшәа 
абеиарақәа, аҧсуа литературатә 
бызшәа  уаанӡа иамаз аихьӡа-
рақәа, урҭ ирзырҳауп, еиҵыхуп, 
ирҭбаауп.

Иахьатәи аҧсуа литературатә 
бызшәа (апоезиа бызшәагьы, 
апроза бызшәагьы) алексикатә, 
аграмматикатә, асахьаркыра-м-
чхаратә, астильтә беиарақәа 
излаҟоу Б.У.Шьынқәба ирҿи-
амҭақәа шьаҭасгьы, ҧшшәысгьы, 
гәыцәсгьы ирымоуп. Ари зыб-
зоуроу Б.Шьынқәба имоу 
абаҩхатәра мацара акәӡам. 
Аҧсуа жәлар рбызшәа абеиа-
рақәа ҟәырҷаха-ҟәырҷаха иа-
аицҵо реизгараҿы уи иаҟара 
аџьабаа дарбанызаалак ҧсыуа 
шәҟәыҩҩык имбац».

Абызшәа аҿиара мҩаҧы-
суеит еихсыҕьрада, еиҳарак 
уи ажәартә еилазаара. Абарҭ 
аизҳарақәа дарбанызаалак 
ашәҟәыҩҩы дрыхьӡалароуп, 
дырцәыхарамхароуп.

Ажәакала, ашәҟәыҩҩцәа, 
ажәаҳәаҩцәа реиҧш, ирылдыр-
шароуп абызшәа ахьыҟазаалак-
гьы: ладеи-ҩадеи, иарбан ҷыда-
разаалакгьы беиарас иҧхьаӡаны 
еиларыгӡароуп, ишьҭырхроуп, 
еихарҳароуп, жәларык зегь 
ирхьыргӡароуп. Ажәа «ацынҵәа-
рах» иаҳхашҭырц, иаҳцәыӡырц 
акгьы агымкәа ишыҟаз, ажәлар 
зегьы ирзеиҧшны иааҟалеит, 
ароман «Ацынҵәарах» абзо-
урала. Убас ажәақәа «Аҽыкәаҳа, 
«Асду»,«Акәашамца» уб.иҵ. Уи 
зылшо, изуалу ашәҟәыҩҩцәа 
ракәзар, аҵарауаа иаҳуалуп 
ҳбызшәа иатәу ҟәырҷахак џьар-
гьы икамыршәкәа аизгара. Аҧс-
ны аҩнуҵҟеи уи анҭыҵи иҳамоу 
ацәажәашьақәа зегьы Аҧсуа 
жәлар рзеиҧш бызшәа иахәҭак-
ны иҟалароуп, уи ҿырҳәалатәи 
аформаҿ еиҧш, ҩыралатәи 
аформаҿгьы. 

Октиабр 27 – аԥсуа бызшәа амш азгәаҳҭоит, ишдыру еиԥш. Аха 
уи иаанагаӡом шықәсык ахьтә зны, рыцхәк алкааны убри аҽны 
мацара, мамзаргьы амзар аҟны ари амш згәылазыгӡаз ам-чыбжь 
иҭагӡаны ҳхатәы бызшәа аиқәырхареи арҿиареи ирызку аусмҩаԥ-
гатәқәа мҩаԥаагар иазхоит ҳәа. Зыхдырра аҭыԥ аҿы иҟоу дарбан 
аԥсыуазаалак изы ибызшәа гәакьа – Аԥсуа бызшәа – иамшныҳәаза-
роуп есымшагьы.

Абызшәа еснагь иҿио системоуп. Аԥсуа бызшәагьы аҿиара хырҳа-
гала амҩақәҵареи аиқәырхареи, еиуеиԥшым хырхарҭала аҭҵа-
ареи рнапы алакуп Аԥсны анҭыҵгьы зыхьӡ еицырдыруа аӡәырҩы 

ҳҵарауаа – абызшәаҭҵааҩцәа. Урҭ аӡәырҩы ҳазну ашықәс азы 
рныҳәатә шықәсхыҵрақәа ыҟоуп. Убри аҟнытә, ари аҭыжьымҭа 
инаркны ҳгазеҭ адаҟьақәа рҟны аԥхьаҩцәа ишәыдаа-галалоит 
еиҳа шәзызҿлымҳахап ҳәа ҳгәы иззаанаго русумҭақәа.

Иахьатәи аҟны иаҳкьыԥхьуеит, сынтәа диижьҭеи 70 шықәса 
ҵуа, ҳбызшәа гәакьа аиқәырхареи арҿиареи зылшамҭа маҷым-
кәа иадыз, зыуаҩра ҳаракыз афилологиатә ҭҵаарадыррақәа 
ркандидат, адоцент Емма Қьаамын-иԥҳа Кьылба лыԥсҭазаара 
аҵыхәтәантәи аамҭақәа рзы иаԥылҵаз, аԥсуа ли-тературатә 
бызшәа аҿиара иазку лусумҭа. 

Уи  иҧсадгьыл  ихьчон

Аҧсны  ашәарҭа  ду  ианҭагыла,
Бџьаршьҭыхла  аҕа  иҿагылаз.
Аҧсадгьыл  аҵеицәа  ираҧгыла,
Аиаира  амш  хаҵаҵас  иаҧылаз.  
 Август  14,  1992  шықәса  амш  

кахха  иҧхон  иҭынчын  аҧса-
бара,  досу  русқәа  ирҿын.  Ус  
ажәлар  иаарылаҩит аибашьра  
хлымӡаах  ишалагаз.  

Аибашьра  иацуп  агәаҟра,  
ахҵәара,  алаҕырӡ,  аҧсра.  
Ари  ажәабжь  злымҳа  иҭаҩыз 
Аҧсны  ахьаа  зхьааз  аҧсуа  
жәлар,  Нарҭаа  дуқәа  рҟәырҷа-
ха  мцабзны  излаз,  игылт  аӡәк  
иеиҧш  иҕәҕәаӡа.  Урҭ ирылан 
ашьха  ашьапаҿы  ишьҭоу  ақыҭа  
Ҕәада   аҧацәагьы. Уи аҵе-
ицәа гәымшәақәа дыруаӡәкуп  
ҧшреи  сахьалеи  еинаалаз,  
ҟазшьала  иаамысҭашәаз,  ҵа-
радыррала  инагаз  Даур  Шьа-
ликәа-иҧа  Ашәба.   Шьаликәа  
Ашәбеи  Наира  Ҧачлиаҧҳаи  
ирааӡеит  ҧшьҩык  ахшара,  
хҩык  аҭыҧҳацәеи  рҧазаҵә  
Даури.  Ари  аҩнаҭаҿы  аҳра  
ауан  аҳәатәеиқәшәара,  аили-
бакаара,  аихӡыӡаара.  Ани  аби  
рыхшара  ирыларааӡон    аҧсу-
ара,   аиҳаби  аиҵби  рыпатуе-
иқәҵашьа,  аҧсадгьыл  абзиа-
бара.  Даур  иаҳәшьцәеи  иареи  
еиуеиҧшым  азанааҭқәа  рыла  
аҵарақәа   ирылгахьан.   Ашкол  
даналга  дҭалеит  Урыстәыла  
иреиҳау  аҵараиурҭа. Занааҭла  
дматематикын. 

1991  шықәса  рзы  аусура  
далагеит  Очамчыратәи  аҧсуа  
школ  аҿы  рҵаҩыс.  Иахьатәи  
аамҭазы  уи  ашкол  аҟны  11-тәи  
акласс  ихьӡ  ахуп.   Ас  еиҧш  
иҟаз  арҧыс,  аҧсуара  иааӡаз,  
ихәыцуаз,  зани  заби  рабжьга-
рақәа   гәык-ҧсыкала  издыз-
кылоз,  заҳәшьцәа  ирыхӡыӡа-
ауаз,  изалшозма  иҧсадгьыл  
ахақәиҭтәра  иҧсы  ахҭнимҵар.

Даур  Ашәба  иеибашьратә  
мҩа  ахы  акит  Гәдоуҭа.  Анаҩс  
Тамшь  амҩа  хада  аанкылараз  
абаржақәа  аныӡхыҵуаз  иҩыз-
цәа  дрылагыланы  фырхаҵары-
ла  деибашьуа  диасуеит  иқыҭа  
гәакьахь.  Далалоит  Ҕәадаа  
рбаталион  «Аҧсны».  

Даур  аибашьра  ацәаҳәаҿы  
иааирҧшуаз  ахаҵарақәа  дры-
лацәажәо,  ицәаҩа  ҷыдарақәа  
дырзааҭгыло,  илгәалалыр-
шәоит  зашьцәа  ирывагылаз,  
аибашьҩы,  Ҕәада  ақыҭа  ахада  
Циала  Ашәҧҳа:

-Даур  изы  ажәа  аҳәара  
сцәыуадаҩуп,-  лҳәеит  лара,  
лыблақәа  лаҕырӡыла  иҭәыз  

 «Аԥсны – Ҭагалан аԥшшәқәа»
Имҩаԥысит VIII – жәларбжьа-

ратәи арт-пленер «Аԥсны Ҭага-
лан аԥшшәқәа».

Раԥхьаӡа акәны ари апроект 
еиҿкаан 2013шықәсазы Аԥс-
нытәи аҳәынҭқарратә универ-
ситет аҿы, Аԥсны акультура 
Аминистрреи, Амилаҭтә карти-
нақәа ргаллереиеи рнапхгара-
ла. Сынтәа уи амҩаԥгара алыр-
шахеит Москва Аҩни, Аԥснытәи 
аҳәынҭқарратә университети 
реиҿкаарала.

Ацәыргақәҵа аалыртит Ацәыр-
гақәҵатә зал аиҳабы Ельви-
ра Арсалиа. «Жәларбжьаратәи 
арт-пленар  ахыркәшара иамшуп 
иахьа. Ари зегь иреиӷьу ҭагы-
лазаашьоуп Аԥсни Урыстәылеи 
ҳсахьаҭыхҩцәа реибадырразы. 
Ҳара Урыстәылатәи ҳасасцәа – 
асахьаҭыхҩцәа арҭ амшқәа рз-
тәи русура, рырҿиараҿы хымԥа-
да ианырԥшхоит Аԥсны ахаҿра, 
уи ҳәарада аинтерес ду аҵоуп.»

Ауниверситет, аҟазара афа-
культет адекан Нугзар Логәуа 
асасцәа бзиала шәаабеит ҳәа 
раҳәо:  «Уаанӡа ҳпроект рҽа-
ладырхәуан Нхыҵ-Кавказтәи 
Аладатәи Уаԥстәылатәи, сынтәа 
иаҳзааит, ааԥхьара заҳҭаз ҩыџьа 
асахьаҭыхцәа Москвантәи, ҩыџьа 
Санкт-Петербургтәи, ҩыџьа – 
ақалақь Нальчикнтәи, зынӡа аус 
ҳуан 5 мыш,  абри  аамҭа кьаҿ 
иҭагӡаны ҳколлегацәа аусура ду 
мҩаԥыргеит. Уи араҟа ижәбоит 
раԥҵамҭақәа рыла.

Анаҩс ажәа рырҭеит арт-п-

ленер асасцәа: Аҟәа ақалақь, 
Москва Аҩны ахаҭарнак иры-
диныҳәалеит ацәыргақәҵа 
иалахәыз зегьы рырҿиаратә 
мшқәа.

Ацәыргақәҵа дырԥшӡон арт-п-
ленераҿы иалкаахаз аҭыхымҭақәа, 
урҭ рахьтә ирацәоуп угәы иал-
нахыша.  Асасцәа ирылдырше-
ит ахьы Ҭагалан Аԥсны иамоу 
аԥшшәқәа, аԥшӡара аарԥшра. 
Артпленер иалахәыз аҭааит Аԥс-
ны иреиӷьӡоу аҭыԥ ԥшӡарақәа, 
Аҟәа, Афон-Ҿыц, аӡиа Риҵа. 
Иаԥырҵеит иблахкыгоу Ҭагалан 
асахьа. Ублақәа дыргәырӷьоит 
ԥштәы рацәала еиларсу ҳаԥса-
бара асахьақәа. Асахьаҭыхра 
зынӡа изламгьы даднаԥхьало-

ит, датәнатәуеит, игәалаҟаза-
ара шьҭнахуеит. Сара хаҭала 
исҭахуп иалскаарц Лаша Габе-
лиа иаԥҵамҭа ссирқәа, Руслан 
Чхамалиа иҭыхымҭақәа, Сер-
геи Микович, (Санкт-Петербург) 
Ольга Иванникова (Нальчик), 
Елизовета Атрышба, уҳәа рқыцә 
иҵырхыз апеизажқәа.

Зынӡа асахьаҭыхҩцәа ицәы-
рыргеит аамҭа кьаҿк иҭагӡа-
ны иаԥырҵаз иреиӷьӡаз 
70-ҭыхымҭа,еиҳарак аҿыханҵа, 
аграфика рхырхарҭала. Аиҿка-
аҩцәа ражәақәа рыла иаҳҳәозар, 
асеиԥш апленерқәа рымҩаԥга-
ра иарҭбаауеит ҳсахьаҭыхҩцәа 
реинырра, аҿар рылаԥшҳәаа ха-
нарҭәаауеит.

Асаркьалых аҟазараҿ
Иван Кортуа ихьӡ зху арҿи-

аратә центр аусураҿы иха-
доу ируакуп ашәаҳәара, 
акәашара, афольклор,жәлар 
рмузыкатә рҳәагақәа рнаҩсгьы 
аҟазара знапы алаку, знапа-
ла еиуеиԥшым амаҭәарқәа 
аԥызҵо рыҭҵаара, рӡыргара. 
Абри ацентр амчала еиуеиԥшым 
аамҭақәа рзы имҩаԥган, Гиви 
Смыр, Руслан Ԥандариа, Алек-
сунина Ольга, Леонид Черқье-
зиа уҳәа рцәыргақәҵақәа. Иал-
каан иазгәаҭатәуп ара еиҳарак 
азҿлымҳара шырзыруа апро-
фессионалцәа, академиатә 
ҵара змоу ракәымкәа, ауаа 
ргәы- рыԥсы азыҳәан ҟазарала 
иаԥызҵо арҿиаҩцәа. Убасеиԥш 
иҟоу дыруаӡәкуп ааигәа ацәыр-
гақәҵа «Асаркьалых аҳәаақәа», 
еиҿызкааз Оксана Смыр-Чме-
ренко. Лара асахьаҭыхратә ҵа-
раиурҭа далымгеит, уи дзылгаз 
Азиндырреи аекономикеи аза-
нааҭ ауп аха, лара абри аҟазара 
лгәы иалнахит.

Ацәыргақәҵаҿы иҟан 
50-усумҭа. Урҭ аԥҵоуп асар-
кьа ԥҽыха иалхны, иҟоуп иара 

убас рахәыцла иқәҵаны иаԥҵоу 
асахьақәа.

Хыԥхьаӡара рацәала аҭа-
аҩцәа змаз ацәыргақәҵа аартуа 
ацентр анапхгаҩы Нури Ере-
меи-иԥа Кәарҷиа иҳәеит автор 
ираԥхьатәиу, хаҭалатәи лцәыр-
гақәҵа агәаҳәара ду шинаҭо, ил-
зеиӷьеишьеит лаԥхьаҟа ақәҿиа-
рақәа.

Асаркьалых аԥсы ахазҵо, 
анапҟаза Оксана ҳаиҿцәажәа-
раҿы иазгәалҭеит: «Сара шықә-
сыки бжаки роуп иҵуа ари 
аҟазара хкы снапаҿы иаазге-
ижьҭеи. Ус асахьаҭыхра бзиа 
избон саныхәыҷыз аахыс. Арҭ 
аҭыхымҭақәа абжеиҳарак асар-
кьа ԥҽыхеи, ацәеи (смола) еи-
ларшьышьны ауп ишыҟаҵоу. 
Зегь раԥхьатәи сусумҭа иахьӡуп 
«Аԥарԥалыкь». Сусумҭақәа абжа-
кы иқәҵаны иҟаҵоуп. Урҭ рцәыр-
гаразы дсыцхрааит Нури Ереме-
и-иԥа. Ауаа иргәамԥхозар сусура 
иацысҵомызт, аха ирацәаҩуп 
изгәаԥхо. Раԥхьатәи сҭыхымҭа 
аархәеит аҭаацәара қәыԥш. 
Иаԥысҵо асахьақәа зегьы сгәы-
сыԥсы иалнахыз роуп». Окса-

илыдмырҳәо…  Даур  зыла-
мыс  ҳаракыз,  заҧсуара  мы-
цхәы  иахӡыӡаауаз,  ахӡыргара  
иашьҭамыз,  мыцхәы  ацәажәара  
зҟазшьамыз  аӡә  иакәын.  Иара  
Урыстәыла  аҵара  ахьиҵоз  аҧ-
суа  маҭәа  ишәҵаны  дызлаз  
амилаҭ  дрылагылан,  акәаша-
ратә  ансамбль  маҷ  еиҿкаа-
ны  иман.  Ажәыларақәа  раан  
аҷкәынцәа  драбжьон,  ишәон  
изон,  аҧсҭбарақәа  маҷхартә  
еиҧш  аусқәа  шьақәиргылон.

   Аибашьра  анеилга  ашьҭахь  
Даур Ашәба  ааҧхьара    ирҭе-
ит  ҵарауаҩк  иаҳасабала  Аҧс-
нытәи  аҳәынҭқарратә  универ-
ситет  ахь  аусура.  Аха  иара  
уи  мап  ацәикит.  Ҳаҧсадгьыл  
макьанагь  ишәарҭоуп,  ҳгәы  
ҳҽанызароуп,  – ҳәа ҽыҵгас 
иҟаҵаны.

Даур  хаҭала  Лабратәи  
ахырҕәҕәарҭақәарҿ  дантәаз,  
аамҭак  шааиаулак   иҩыга  
аацәырганы  амшынҵа  иҩуан.   
Абар  маи  10,  1993  шықәса  
рзы  ианиҵаз.  «Абар  уажәшьҭа  
мызки  бжаки  инеиҳаны  иҵу-
еит  ахырҕәҕәарҭа  кны  Лабра  
ҳтәоижьҭеи.  Сгәы  иаанагоит  
даҽа шьаҿак  ауп  иҳагу  Аҧс-
ны  зҳәынҷарц  иааз  ақырҭуа  
ир  ҧыххаа иқәаҳҵарц.  Убриа-
зы  иаҭахуп  иахьынӡалшо  аид-
гылара  ҳажәҩақәа  реибыҭара.  
Уажәшьҭа  иаамҭазар  ҟалап  
иахьа  уажәраанӡа  зыҧсыдгьыл  
азы  згәы  мыблыц,  аганахь  иа-
воу  ишәгәалашәыршәар  ҳ-Аҧс-
ны  ашәарҭа  ишҭагылоу.  Аҧсад-
гьыл  ахьчара  иҧшьоу  уалуп  
Аҧсны  иқәынхо  ауаа  зегь  
ҳзыҳәан!  Шәхы  шәамеигӡан  
Аҧсуаа  рыҷкәынцәа!»  

Д.  Ашәба  аиааира  ааигәа-
харц  азы  имч  илша,  зегьы  ази-
кит  аҵыхәтәанынӡа,  Аиааира  
амшгьы  иблала  ибеит.  Аха,  уи  
анаҩсгьы  игәы  рҭынчны  аҩны  
даанымгылеит . Аҧсны  ашьа-
пы  иқәыргылатәын,  ихьчатәын  
аҳәаақәа.  Уи  дҭахеит  имаҵу-
ратә  уалҧшьақәа  рынагӡараан  
Гал  араион  аҿы,  декабр мза   8  
1996  шықәсазы.  

Даур  Шьаликәа-иҧа  Ашәба  
аҧсадгьыл  ахьчараҿ  иаа-
ирҧшыз  агәымшәареи  афыр-
хаҵареи  рзы  ианашьоуп  
Леон  иорден.  Уи  дҭаацәаран,  
дарҕьажәҩаны  дивагылан  
иҧшәмаҧҳәыс  Нона  Воуҧҳа.  
Даур  иаҳәшьа гәакьа  Аида  
Ашәҧҳа  илгәаларшәо  илҳәоит.  
– Анарха  шырмауаз  мҩашьо  
иҟан  сашьеи  сҭацеи,  убас  
рҳәатәы  еиқәшәо  еицынхон.

  Даур  анышә дамадоуп  
Ҕәада.  Згәырҩа  иазымиааиз  
уи  иаб  иҷкәынзаҵә  ишьҭахь  
рацәак  нимҵит.  Иан,  Наи-
ра  Ҧачлиа-Ашәба  лакәзар,  
лышықәсқәа  реиҳарак  
гәырҩала  иҭәын,  ааигәа  лы-
дунеи  лыҧсахит.

 Аҧсадгьыл  ашәарҭа  ианҭагы-
ла  уи  ахьчараз  абџьар  шьҭыхны  
аҕа  иҿагылаз  зегь  фырхацәоуп.  
Урҭ  рыхьӡқәа  хьтәы  нбанла  аҧ-
суа  жәлар  рҭоурых  иазныжьуп.  
Ҳара, изызҳауа  аҿар,  иаҳуалуп  
урҭ  ргәалашәара  анаунагӡатәра.  

                        Алхас  ҦСАРДИА

на Смыр лҭыхымҭақәа реиԥш 
иаԥызҵо макьана имаҷҩуп 
ҳ-Аԥсны. Ирацәоуп улаԥш зыд-
хало асахьақәа.

 Ацәыргақәҵаз игәаанагара 
дазааҭгыло асахьаҭыхҩы Евге-
нии Власов иҳәеит: «Ҳара Аԥс-
ны ҳашьцылоуп даҽа хырхарҭак 
итрадициатәу. Аӡәы иҟаимҵац 
ҟауҵарц азы иаҭахуп адырра, 
агәаӷьра абаҩхатәра. Ари има-
риам хырхарҭоуп. Излазбо,а-
сахьаҭыхҩы лусумҭақәа рына-
гӡашьа агәра ҳнаргоит ҳара ҳҿы 
аҟазара знапы алаку еиуеиԥшым 
ахырхарҭақәа рыла арҿиара 
шрылшо. Иҭабуп ҳәа шәасҳәо-
ит аҭааҩцәеи, аиҿкааҩцәеи». 
Аҟазараҭҵааҩы Анзор Сақаниа, 
автор еиуеиԥшым атематикала 
аҭыхымҭақәа аԥҵара шлыллыр-
шаз, азгәаҭо  илзеиӷьеишьеит 
лаԥхьаҟагьы ақәҿиарақәа.

Аҭыхымҭақәа убла хызкуа, 
напҟазарыла иаԥҵоу жәбар 
шәылшоит арҿиаратә центр 
ацәыргақәҵатә залаҿы, амза 31 
рзынӡа. Ишәгәаԥхо аҭыхымҭа 
аахәаразгьы алшара шәоуеит.

Наира САБЕКИА

Адомино азы IV адунеи ачемпионат 
Жьҭаарамза 15 Колумбиа, 

Барранкилиа ақалақь аҿы иаа-
дыртит адомино азы IV адунеи 
ачемпионат. Ачемпионат хыр-
кәшахеит жьҭаарамза 22 азы. 
Уи ахы аланархәит Аԥсны ако-
мандагьы.

Арҭ амшқәа рзы адунеи зегьы 
аҟынтәи 400-ҩык инареиҳаны 
хаҭалеи ҩыџьа-ҩыџьалеи адомино 
азы еиндаҭларц Барранкилио ақа-
лақь аотель El Prado аҿы еизеит.

Аԥснытәи акоманда аилазаара 
нагӡаны ачемпионат ахь изыма-
аӡеит, избан акәзар, акоманда 
ахәмарыҩ хада уи аамҭазы Лас-
Вегас имҩаԥысуаз адомино азы 
адунеи ачемпионат далахәын. Ус 
ишыҟазгьы Аԥснытәи акоманда 
алҵшәа бзиақәа аанарԥшит. 
Ҭемыр Лакрбеи Виачеслав 
Касланӡиеи ҩыџьа-ҩыџьалатәи 
реицлабрақәа рҟны 22-тәи аҭыԥ 
ааныркылеит. 

Хаҭалатәи азшьа азы Саид 
Ашәба аҵыхәтәантәи атур аҟынӡа 
днаӡеит, аха уаҟа даҵахеит, убри 
аҟнытә хаҭалатәи азшьақәа рҿы 
20-тәи  аҭыԥ ааникылеит.   

Раԥхьаӡа акәны адомино азы 
адунеи ачемпионат рхы ала-
дырхәит Аинар Какалиеи Виаче-
слав Касланӡиеи .

Акоманда ақаԥданс иҟоу, иагьа-
зыҟаҵаҩу Саид Ашәба El HERAIDO  
акорреспондент даниҿцәажәоз 
иазгәеиҭеит: "Атурнир даара иҳа-
раку ҩаӡарала ишеиҿкаау». 


